
Nastavni predmet Osnovi elektrotehnike omogućava učenicima sticanje temeljnog razumijevanja 
elektrotehničkih principa i zakonitosti, koje su neophodne za snalaženje u savremenom tehnološkom svijetu. 
Ovaj nastavni predmet kod učenika razvija analitičko i kritičko mišljenje, sposobnost rješavanja problema, 
tehničku pismenost i odgovornost prema sigurnosti. Kroz razumijevanje električnih sistema i uređaja, učenici 
ne samo da stiču znanja o tehničkim aspektima svakodnevnog života, već se i osposobljavaju za donošenje 
odluka koje se odnose na sigurnost, ekološke aspekte i efikasno korištenje energije.  Učenje ovog nastavnog 
predmeta doprinosi ostvarivanju vizije, svrhe i ciljeva odgoja i obrazovanja na način da učenike osposobljava 
za život u društvu koje je duboko povezano s tehnologijom. S obzirom na to da elektrotehnika ima ključnu 
ulogu u razvoju savremenih tehnologija i infrastruktura, učenici kroz ovaj nastavni predmet stiču znanja koja 
su temelj za buduće obrazovanje u tehničkim i inženjerskim disciplinama. Ovaj nastavni predmet podržava 
razvoj vrijednosti kao što su odgovornost, saradnja i inovativnost, što direktno doprinosi ciljevima odgoja i 
obrazovanja i ima značajan doprinos razvoju ključnih kompetencija kod učenika. Ovim nastavnim predmetom 
se razvijaju matematičke, fizikalne i informatičke vještine, čime se učenici pripremaju za daljnje obrazovanje u 
tehničkim smjerovima. Razvijaju se i komunikacijske vještine, jer učenici kroz grupni rad i projektne zadatke 
uče saradnju i razmjenu ideja, što je ključno za uspjeh u modernim industrijama.  

Nastavni predmet Osnovi elektrotehnike obuhvata fundamentalne zakone (poput Omovog zakona), što je 
osnovno za razumijevanje kako električna struja, naponi i otpori funkcionišu u krugu, što im pomaže razvijati 
logičko razmišljanje i sposobnost rješavanja problema. Pored toga, sposobnost izrade jednostavnih 
elektroinstalacija i održavanja električnih uređaja omogućava učenicima da direktno primjene svoja znanja u 
svakodnevnim situacijama. Osim tehničkog znanja, učenici razvijaju sposobnost izvođenja laboratorijskih 
vježbi, interpretacije rezultata i primjene sigurnosnih pravila pri radu s električnim uređajima i materijalima.  

Osnovi elektrotehnike, u osnovi, koreliraju sa Fizikom, Matematikom i Informatikom, omogućavajući 
učenicima da stvore šire, interdisciplinarno znanje. Elektrotehnika se oslanja na mnoge principe fizike, što 
pomaže učenicima da shvate praktične primjene fizičkih zakona. Matematičke vještine su ključne za rješavanje 
kompleksnih električnih krugova i analizu podataka. Razumijevanje osnova programiranja i informatike 
omogućava učenicima da razviju i implementiraju softverska rješenja za upravljanje i optimizaciju električnih 
sistema. Kombinovanjem znanja iz ovih disciplina, učenici razvijaju sveobuhvatan pristup rješavanju tehničkih 
izazova, što im omogućava bolje razumijevanje i kreativno primjenjivanje naučenog znanja u različitim 
kontekstima. Ovaj interdisciplinarni pristup pruža osnovu za dalji razvoj i inovacije.  

Nastavni predmet Osnovi elektrotehnike pripada području tehničke kulture i tehničkog obrazovanja, koje je 
usmjereno na razvoj praktičnih vještina i tehničkog znanja. Uči se u srednjim školama, najčešće u smjerovima 
koji uključuju tehničke, industrijske, informatičke i elektro smjerove, kao što su tehnički i inženjerski programi, 
i pruža temelj za daljnje specijalizirano učenje u elektrotehničkim i srodnim disciplinama.  

Savremena koncepcija učenja i poučavanja nastavnog predmeta Osnovi elektrotehnike temelji se na aktivnom 
učenju, koje uključuje eksperimente, praktične zadatke, simulacije i interaktivne pristupe u nastavi. Korištenje 
savremenih tehnologija i alata, kao što su računarski simulacijski programi za elektrotehničke proračune, 
omogućava učenicima bolje razumijevanje apstraktnih koncepta i njihovu primjenu u realnim situacijama. Ovaj 
pristup omogućava učenicima da postanu aktivni učesnici u procesu učenja, razvijajući ne samo tehničke 
vještine, već i kritičko razmišljanje i sposobnost samostalnog istraživanja.  

         PK1 – Opis predmeta    

Nastavni predmet Osnovi elektrotehnike teži ostvarenju sljedećih ciljeva: 
 

 Primijena osnovnih elektrotehničkih principa i zakona u analizi i rješavanju problema u realnim 
elektrotehničkim situacijama. 

 
Uključuje osposobljavanje učenika za razumijevanje i primjenu osnovnih principa elektrotehnike, 
uključujući fundamentalne zakone i njihovu upotrebu u analizi i rješavanju električnih krugova. Učenici 
će razviti sposobnost kritičkog razmišljanja i tehničkog zaključivanja kako bi prepoznali i rješavali 
probleme u stvarnim elektrotehničkim situacijama, uzimajući u obzir ograničenja realnih sistema.  

 Razvijanje logičkog i tehničkog zaključivanja kroz izvođenje praktičnih i laboratorijskih vježbi. 
Učenici će radom sa električnim uređajima i komponentama, kroz laboratorijske vježbe i projekte, 
razviti tehničke i praktične vještine potrebne za rješavanje elektrotehničkih problema. Poseban 
naglasak se stavlja na efikasnu saradnju, distribuciju zadataka i koordinaciju timskih aktivnosti s ciljem 
postizanja zajedničkog rješenja. Kroz dijalog i saradnju, učenici će usavršavati svoje vještine 
međuljudske komunikacije, pregovaranja i prilagođavanja različitim perspektivama u timskom 
okruženju. Učenje o elektroinstalacijama, osiguranje zaštite od strujnog udara i poštivanje sigurnosnih 
standarda, bit će od ključne važnosti za praktičnu primjenu elektrotehničkog znanja u stvarnim 
okruženjima. Učenici će također biti potaknuti na korištenje stručne literature i dostupnih izvora 
znanja, kako bi proširili svoje tehničke vještine i stekli dublje razumijevanje najnovijih tehnoloških 
dostignuća.  

 Primjena znanja i vještina u svakodnevnom životu 
Elektrotehnička nastava se temelji na razvijanju svijesti o važnosti poštivanja sigurnosnih standarda i 
pravilnog korištenja tehničke dokumentacije, čime se učenici osposobljavaju za praktičnu primjenu 
stečenih znanja i vještina u svakodnevnom životu i industrijskim okruženjima, kao i za nastavak 
obrazovanja u području elektrotehnike.  

 

 

 

 

 

 

 

 

 

 

 

         PK2 - Ciljevi učenja i podučavanja           

OBLAST A: ISTOSMJERNA ELEKTRIČNA STRUJA  
Istosmjerna električna struja (DC) predstavlja osnovnu oblast u okviru nastavnog predmeta Osnovi 
elektrotehnike, koja se bavi proučavanjem struje koja teče u jednom smjeru i ima konstantnu jačinu 
tokom vremena. Ova oblast obuhvata osnovne zakone elektrotehnike, kao što je Ohmov zakon, koji 
opisuje odnos između napona, struje i otpornosti u električnim krugovima, te Kirchhoffove zakone koji 
omogućavaju analizu složenijih strujnih krugova. Također, obrađuju se različiti izvori istosmjerne 
struje, poput baterija i DC generatora, te način na koji oni generiraju struju. Proučavaju se i električni 
otpornici, njihov rad u DC krugovima, te rasipanje energije i energetska efikasnost u tim krugovima. U 
ovoj oblasti, studenti se upoznaju i s instrumentima za mjerenje struje i napona, kao što su ampermetar 
i voltmetar. Proučavanje istosmjerne struje čini temelj za razumijevanje složenijih elektrotehničkih 
sistema.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Oblast 1: Osnove tehničkog crtanja               

OBLAST A: ISTOSMJERNA ELEKTRIČNA STRUJA  
OBLAST B: MAGNETIZAM I ELEKTROMAGNETIZAM  
OBLAST C: ELEKTRIČNO POLJE  
OBLAST D: IZMJENIČNA ELEKTRIČNA STRUJA  
OBLAST E: TROFAZNI STRUJNI KRUGOVI  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Oblast 1: Osnove tehničkog crtanja               
Oblast 2: Geometrijsko crtanje 
Oblast 3: Pravila tehničkog crtanja 
Oblast 4: Praktična primjena (CAD softver)  
                 
Oblast 1: Osnove tehničkog crtanja 

Osnove tehničkog crtanja omogućavaju  učenicima da razviju vještine potrebne za 
razumijevanje i primjenu tehnika i standarda potrebnih za izradu tehničkih crteža.  

Primjena različitih vrsta tehničkih crteža osposobljava  učenike  da uoče razlike u pristupu i 
prezentaciji informacija. Ova raznolikost je ključna za uspešno komuniciranje unutar timova 
i različitih disciplina. 

OBLAST B: MAGNETIZAM I ELEKTROMAGNETIZAM  
Magnetizam i elektromagnetizam predstavljaju oblast u predmetu Osnovi elektrotehnike, koja se bavi 
proučavanjem međusobnog uticaja električnih i magnetnih polja. Ova oblast je osnovna za 
razumijevanje mnogih elektrotehničkih uređaja poput elektromotora, transformatora i generatora. 
Proučavaju se magnetna polja i njihov uticaj na materijale, te osnovni zakoni magnetizma. 
Elektromagnetska indukcija, koja objašnjava kako promjene u magnetnom polju mogu inducirati 
električnu struju, osnova je za rad mnogih uređaja. Učenici uče i o mjerenju magnetnog polja, te o 
praktičnim primjenama elektromagnetizma u dizajnu elektrotehničkih sistema. Kroz ovu oblast, učenici 
stiču vještine potrebne za analizu i optimizaciju složenih sistema u elektroenergetici, elektronici i 
telekomunikacijama.  
 
 
 
 
 
 
 
 
 
 
 
 
 
 
 
 
 
 
 

  PK3 – Oblasna struktura predmetnog kurikuluma 

OBLAST C: ELEKTRIČNO POLJE   
Električno polje je oblast  koja se bavi proučavanjem ponašanja električnih naboja u prostoru i njihovog 
međusobnog uticaja. Ova oblast omogućava razumijevanje osnovnih principa koji upravljaju 
električnim interakcijama i ponašanjem struja u električnim uređajima. Proučava se način na koji se 
električna polja stvaraju oko električnih naboja i kako ta polja utiču na druge nabijene čestice. Osnovni 
pojmovi uključuju električnu silu, koja djeluje na nabijene čestice u polju, te električnu gustinu toka i 
električni potencijal, koji opisuju energiju koju čestice posjeduju u polju. Razmatraju se osnovni zakoni 
koji opisuju silu između dva električna naboja te koji omogućava analizu električnih polja u različitim 
uslovima. Proučavanje električnog polja važno je za razumijevanje mnogih elektrotehničkih principa, 
uključujući rad kondenzatora, dielektrika, kao i ponašanje električnih uređaja koji koriste električna 
polja u svom funkcioniranju.   
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Oblast 1: Osnove tehničkog crtanja               
Oblast 2: Geometrijsko crtanje 
Oblast 3: Pravila tehničkog crtanja 
Oblast 4: Praktična primjena (CAD softver)  
                 
Oblast 1: Osnove tehničkog crtanja 

Osnove tehničkog crtanja omogućavaju  učenicima da razviju vještine potrebne za razumijevanje i 
primjenu tehnika i standarda potrebnih za izradu tehničkih crteža.  

Primjena različitih vrsta tehničkih crteža osposobljava  učenike  da uoče razlike u pristupu i prezentaciji 
informacija. Ova raznolikost je ključna za uspešno komuniciranje unutar timova i različitih disciplina. 

Osnovni alati za ručno crtanje, uključujući olovke različitih tvrdoća (H, B), linijare, trokutove, šestar i 
gumice, igraju vitalnu ulogu u razvoju preciznosti i kvaliteta crteža. Poznavanje specifičnih aplikacija 

OBLAST D: IZMJENIČNA ELEKTRIČNA STRUJA 
Izmjenična električna struja (AC) predstavlja oblast koja se bavi proučavanjem struje koja periodično 
mijenja smjer i jačinu tokom vremena. Ova oblast je osnovna za razumijevanje rada brojnih 
elektrotehničkih sistema, jer je izmjenična struja najčešće korištena u elektroenergetskim mrežama, 
industrijskim uređajima i kućanskim aparatima. Proučavaju se osnovni parametri izmjenične struje, 
poput amplitude, frekvencije i faze, koji opisuju njen karakter. U ovoj oblasti,  uče kako se struja i napon 
u AC krugovima mogu predstaviti u kompleksnom obliku pomoću impedancije i faznih pomaka. 
Proučavaju se i uređaji, poput transformatora, koji omogućavaju prijenos izmjenične energije na velike 
udaljenosti, te elektromotori i generatori, koji koriste izmjeničnu struju za pretvaranje energije. Pored 
toga, razmatraju se i specifični fenomeni, poput rezonancije u AC krugovima i reaktivnih komponenti 
(kapacitivnosti i induktivnosti), koje imaju poseban uticaj na ponašanje struje i napona. Razumijevanje 
izmjenične struje važno je za dizajn, analizu i optimizaciju elektroenergetskih sistema, te za razvoj 
uređaja koji koriste ovu vrstu struje za rad. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

OBLAST E: TROFAZNI STRUJNI KRUGOVI   
Trofazni strujni krugovi predstavljaju temeljni koncept u elektrotehnici. Ovi sistemi koriste tri električna 
vodiča koja nose naizmjenične struje iste frekvencije i amplitude, ali sa faznim pomakom od 120 stepeni. 
Trofazni sistemi omogućavaju efikasniji prijenos električne energije, smanjuju količinu potrebnog 
vodičkog materijala i osiguravaju pouzdaniji dotok energije. Oni se koriste u visokonaponskim 
prijenosnim vodovima i trafostanicama, industrijskim mašinama, komercijalnim zgradama i električnim 
motorima, koji su efikasniji od jednofaznih motora. Učenici uče o matematičkoj analizi, mjerenju snage 
i performansama generatora, transformatora i elektromotora u trofaznim sistemima.  

OBLAST A: 
ISTOSMJERNA ELEKTRIČNA STRUJA  
Ishod učenja 

A.I.1. Prepoznaje i opisuje 

osnovne pojmove i veličine 

u električnom krugu 

koristeći simbole i mjerne 

jedinice. 

A.I.2. Primjenjuje osnovne 
zakone fizike za izvođenje 
jednostavnih proračuna u  
električnim krugovima. 

 

Indikator 
A.I.1.1. Prepoznaje osnovne elektrotehničke simbole u šemi (baterija, 
otpornik, prekidač, provodnik, potrošač). 
A.I.1.2. Navodi pojmove električna struja, napon, otpor i snaga.  
 

 

A.I.2.1. Izračunava vrijednost električne struje, napona ili otpora koristeći 
Omov zakon u jednostavnom krugu. 
A.I.2.2. Izračunava električnu snagu primjenom Džulovog zakona. 
A.I.2.3. Prepoznaje razliku između serijskog i paralelnog povezivanja 
otpornika u šemi. 
A.I.2.4. Poredi vrijednosti otpora i električne struje u različitim vrstama 
povezivanja. 
A.I.2.5. Rješava jednostavne zadatke primjenjujući odgovarajuće formule. 
 

KLJUČNI SADRŽAJI 

Električni krug; simboli; struja; napon; otpor; Omov i Džulov zakon; Kirhofovi zakoni; amper; volt; om; vat; 

mjerni instrumenti; pad napona; snaga; izvori struje; metode analize. 

 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja tematske cjeline – metodičke smjernice 

Korištenje multimedijalnih resursa poput animacija, video materijala i interaktivnih simulacija pomaže 

učenicima da vizualiziraju i bolje razumiju koncepte. Praktične laboratorijske vježbe omogućuju im primjenu 

teorijskog znanja i sticanje praktičnog iskustva. Korištenje stvarnih problema iz svakodnevnog života potiče 

razvoj kritičkog razmišljanja i vještina rješavanja problema, dok rad u malim grupama potiče razmjenu ideja 

i timske vještine. Individualizirani pristup prepoznaje različite stilove učenja i prilagođava nastavne metode 

potrebama učenika, povećavajući njihovu motivaciju i uspjeh. 

2. Mogućnosti ostvarivanja međupredmetne povezanosti – međupredmetne korelacije 

Osnove elektrotehnike mogu se povezati s drugim nastavnim predmetima kako bi učenici bolje razumjeli i 

primjenjivali naučena znanja. Elektrotehnika koristi pravila fizike za razumijevanje električne energije i 

magnetizma. Matematika pomaže u rješavanju električnih problema pomoću proračuna i jednačina. 

Srednje I 

Godine učenja i podučavanja predmeta: 1 

         PK4 – Odgojno-obrazovni ishodi 

Programiranje može pomoći u upravljanju i simuliranju električnih uređaja. Tehničko crtanje (ctreži, simboli) 

pomažu u predstavljanju i projektovanju električnih krugova i sistema. Ova povezanost omogućava 

sveobuhvatno razumijevanje i rješavanje složenih problema. 

3. Mogućnosti odgojnog djelovanja i razvoja kompetencija – kompetencijski pristup 

Kompetencijski pristup pri poučavanju istosmjerne i izmjenične električne struje može značajno doprinijeti 

razvoju ključnih kompetencija kod učenika. Tehnička kompetencija se razvija kroz razumijevanje osnovnih 

principa i zakona, kao što su Ohmov zakon i Kirhofovi zakoni, te primjenu teorijskog znanja kroz 

laboratorijske vježbe i praktične projekte. Analitičko razmišljanje i rješavanje problema se poboljšava 

identifikacijom i analizom problema vezanih za istosmjernu struju, te razvijanjem strategija za njihovo 

rješavanje. Digitalne kompetencije obuhvataju korištenje softverskih alata za simulaciju električnih krugova 

i primjenu digitalnih tehnologija u analizi i dizajnu električnih sistema. Kroz komunikacijske vještine, učenici 

prezentiraju rezultate istraživanja i projekata, te razmjenjuju ideje s drugim učenicima i nastavnicima. 

Samostalno učenje i preduzetništvo potiče sposobnost za samostalno istraživanje i učenje novih tehnologija, 

te primjenu znanja u praktičnim projektima. Eko-svjesnost se razvija razumijevanjem uticaja električne 

energije na životnu sredinu i primjenom principa održivosti.  

B 

 MAGNETIZAM I ELEKTROMAGNETIZAM 

Ishod učenja 

B.I.1. Objašnjava pojave 

magnetizma i magnetnog 

polja te njihov utjecaj na 

električne vodiče. 

 

 

B.I.2. Primjenjuje osnovna 

načela elektromagnetizma 

u jednostavnim električnim 

i magnetskim uređajima. 

Indicator 
B.I.1.1. Razlikuje stalne magnete od elektromagneta prema izvoru  
magnetskog polja. 
B.I.1.2. Opisuje osnovne osobine stalnog i elektromagneta.  
B.I.1.3. Crta smjer linija magnetskog polja pomoću pravila desne ruke ili 
pomoću kompasa. 
B.I.1.4. Navodi primjere primjene stalnih magneta i elektromagneta u 
svakodnevnom životu. 

 

 B.I.2.1. Objašnjava djelovanje magnetnog polja na vodič s električnom 
strujom. 
B.I.2.2. Objašnjava princip rada elektromagneta, releja i elektromotora. 
B.I.2.3. Povezuje promjenu magnetnog polja s induciranjem električne struje 
(Faradayev zakon). 

KLJUČNI SADRŽAJI 

Stalni magneti i elektromagneti; smjer magnetskog polja (pravilo desne ruke); djelovanje magnetskog polja 
na vodič sa strujom (pravilo lijeve ruke); princip elektromagneta; rad releja i elektromotora; 
elektromagnetska indukcija; Faradayev zakon; induciranje struje promjenom magnetskog polja. 

PREPORUKE ZA OSTVARENJE ISHODA  

1. Mogućnosti efikasnog učenja i podučavanja tematske cjeline – metodičke smjernice 
Za efikasno podučavanje ove tematske cjeline, preporučuje se kombinacija teorijskog pristupa i praktičnih 
aktivnosti. Učenici bi trebali imati priliku provesti eksperimente koji uključuju stalne magnete i 
elektromagnete, kako bi direktno vidjeli učinak magnetnog polja. Primjena pravila desne i lijeve ruke kroz 
vizualizacije i animacije omogućit će im bolje razumijevanje smjera magnetnog polja i djelovanja na vodiče s 
električnom strujom. Korištenje dijagrama i razvijenih prikaza elektromagnetske indukcije, uz primjer 

elektromotora i releja, olakšat će povezivanje teorije s praksom. Također, kroz interaktivne simulacije i rad 
s laboratorijskom opremom, učenici mogu istraživati principe Faradayevog zakona, čime se podstiče razvoj 
praktičnih vještina u primjeni elektromagnetskih fenomena. 
 
2. Mogućnosti ostvarivanja međupredmetne povezanosti – međupredmetne korelacije 

 
Fizika: Magnetizam, elektromagnetizam i elektromagnetska indukcija direktno su povezani s osnovnim  
zakonima fizike. Učenici će koristiti zakon o očuvanju energije i elektromagnetske zakone za razumijevanje 
osnovnih principa koji upravljaju ponašanjem magnetnih polja i indukcije. 
Tehničko crtanje: Ovaj nastavni predmet daje osnovu za razumijevanje praktičnih primjena, kao što su 
elektromotori, releji i elektromagnetni uređaji. Kroz razumijevanje ovih uređaja, učenici mogu povezati 
teoriju s industrijskim procesima i primjenama u svakodnevnom životu 
Matematika u struci: Učenici mogu koristiti matematičke formule za izračunavanje snage, intenziteta 
magnetnog polja i indukcije, čime se povezuje teorija s praktičnom primjenom matematičkih metoda za 
kvantifikaciju elektromagnetskih fenomena. 
 
3. Mogućnosti odgojnog djelovanja i razvoja kompetencija – kompetencijski pristup 

 
Kompetencijski pristup  omogućava učenicima da razviju ključne vještine koje se odnose na istraživački rad 
i rješavanje problema. Kroz eksperimente i praktične zadatke, učenici mogu razviti sposobnost samostalnog 
istraživanja efekata magnetnih pojava te analizirati kako se ti fenomeni primjenjuju u realnim sistemima, 
poput elektromotora i releja. Također, ovaj pristup potiče kritičko mišljenje, jer učenici moraju razumjeti, 
interpretirati i primijeniti zakone elektromagnetizma u različitim situacijama. Korištenje laboratorijske 
opreme i rad s elektromagnetnim uređajima također pomaže učenicima. 

 
1. Mogućnosti efikasnog učenja i podučavanja tematske cjeline – metodičke smjernice 

 

C 

 ELEKTRIČNO POLJE 

Ishod učenja 

C.I.1. Opisuje osnovne pojmove i 
zakonitosti vezane za električni naboj, 
električno polje i kondenzatore. 

Indicator 
C.I.1.1. Razlikuje pojmove: električni naboj, električno polje, 
električni kapacitet i kondenzator na osnovu definicija i primjera. 
C.I.1.2.Povezuje pojmove električnog naboja i električnog polja sa 
silama koje djeluju između naelektrisanih tijela. 
C.I.1.3. Prepoznaje veličine i jedinice: kulon (C), farad (F), volt (V), 
itd. 
C.I.1.4. Objašnjava process punjenja i pražnjenja kondenzatora 
pomoću jednostavne šeme ili dijagrama. 
C.I.1.5. Objašnjava kako se mijenja energija u kondenzatoru 
tokom punjenja i pražnjenja. 
C.I.1.7.Crta jednostavan dijagram električnog kola s 
kondenzatorom. 

KLJUČNI SADRŽAJI 
Električni naboj; električno polje; Kulonov zakon; kondenzator; kapacitet; dielektrik; punjenje i 
pražnjenje; energija kondenzatora; spajanje kondenzatora.  

PREPORUKE ZA OSTVARENJE ISHODA  

Za uspješno podučavanje oveoblasti, preporučuje se pristup temeljen na kombinaciji teorijskih objašnjenja 
i praktičnih eksperimenata. Učenici trebaju razumjeti osnovne pojmove poput električnog naboja, 
električnog polja i Kulonovog zakona kroz ilustracije i demonstracije s modelima kondenzatora. Kroz 
demonstraciju rada kondenzatora i njegovih karakteristika, kao što su kapacitet i energija, učenici će bolje 
razumjeti kako se kondenzatori pune i prazne. Eksperimenti s različitim dielektricima omogućit će 
učenicima da vide njihov učinak na kapacitet kondenzatora. Korištenje simulacija za vizualizaciju punjenja 
i pražnjenja kondenzatora pomoći će učenicima da bolje shvate promjene u kapacitetu i energiji. Naglasak 
na spajanju kondenzatora u seriju i paralelu pomoći će u razumijevanju kako spajanje kondenzatora utiče 
na ukupni kapacitet sistema. 

 
2.  Mogućnosti ostvarivanja međupredmetne povezanosti – međupredmetne korelacije 

 
Fizika: Električni naboj, električno polje, Kulonov zakon i kondenzatori direktno su povezani s osnovnim 
zakonima elektrostatičkog polja. Učenici će koristiti fizičke zakone za analizu kako se naboji ponašaju u 
električnom polju, kako se kondenzatori pune i prazne te kako se energija pohranjuje i oslobađa u 
kondenzatorima. 
Matematika u struci: Korištenje matematičkih formula za izračunavanje kapaciteta kondenzatora, 
energije pohranjene u kondenzatoru, te za analizu spajanja kondenzatora u seriji i paraleli, omogućit će 
učenicima da povežu fizikalne pojmove s matematičkim metodama. 
Tehničko crtanje: Razumijevanje rada kondenzatora i njihove primjene u elektroničkim uređajima i 
električnim krugovima omogućit će učenicima da povežu teoriju s realnim primjenama u tehničkoj 
industriji i svakodnevnim uređajima. 
Tehnička mehanika: Iako tehnička mehanika obuhvata područje mehaničkog ponašanja materijala, postoji 
povezanost s razumijevanjem načela koja se koriste u izradi i funkcioniranju mehaničkih sistema koji 
uključuju električne komponente, poput elektromagnetskih uređaja i sistema za pohranu energije. 
Povezivanje s mehanikom može pomoći učenicima da shvate kako električne sile i naponi mogu uticati na 
materijale i strukture u inženjerskim rješenjima. 

 
3.  Mogućnosti odgojnog djelovanja i razvoja kompetencija – kompetencijski pristup 

 
Kompetencijski pristup ovoj tematskoj cjelini omogućava učenicima da razviju ključne vještine analize i 
primjene električnih i elektrostatičkih zakona u realnim situacijama. Kroz praktične eksperimente i 
simulacije, učenici mogu razviti sposobnost rješavanja problema vezanih uz punjenje i pražnjenje 
kondenzatora te spajanje kondenzatora u različite konfiguracije. Učenici će razviti kritičko mišljenje kroz 
analizu uticaja dielektrika na kapacitet kondenzatora, kao i kroz razumijevanje kako se električna energija 
pohranjuje i oslobađa u kondenzatoru. Ovaj pristup također potiče razvoj tehničkih vještina i 
razumijevanja za rad u elektrotehničkim područjima, što je korisno za budući rad u industriji i 
istraživanjima. 

D 

 IZMJENIČNA ELEKTRIČNA STRUJA 

Ishod učenja 

D.II.1. Objašnjava 
pojmove izmjenične 
struje i prikazuje njihove 
karakteristične vrijednosti 
i dijagrame. 

 

D.II.2. Razlikuje aktivne i 
reaktivne komponente u 
izmjeničnim električnim 
krugovima. 

 

 

D.II.3. Izračunava aktivnu, 
reaktivnu i prividnu snagu 
prema zadanim 
parametrima. 

 

Indikator 
D.II.1.1. Razlikuje trenutnu, maksimalnu, srednju i efektivnu vrijednost 
izmjenične struje. 
D.II.1.2. Povezuje i interpretira matematičke izraze s grafičkim prikazima 
(sinusoidama) za navedene vrijednosti.  
D.II.1.3. Izrađuje fazorske dijagrame za jednostavne električne krugove koji 
sadrže otpornik, zavojnicu, kondenzator i njihove kombinacije. 
 
 
 D.II.2.1. Objašnjava pojmove aktivne, reaktivne i prividne snage te serijsku, 
paralelnu i mješovitu vezu elemenata. 
D.II.2.2. Opisuje način rada serijskih, paralelnih i mješovitih veza električnih 
elemenata. 
D.II.2.2. Objašnjava ulogu i uticaj aktivnog i reaktivnog otpora na faznu razliku 
I protok energije u izmjeničnim električnim krugovima.  
 
 
D.II.3.1. Primjenjuje odgovarajuće formule za izračun aktivne (P), reaktivne 
(Q) i prividne (S) snage u jednostavnim izmjeničnim električnim krugovima s 
poznatim vrijednostima napona, struje i faznog ugla. 

D.II.3.2. Računski rješava problemske zadatke u kojima interpretira odnose 
između snaga (P, Q, S) i prikazuje ih pomoću vektorskog (snaga) trougla. 

KLJUČNI SADRŽAJI 

Izmjenična struja; trenutna, maksimalna, srednja i efektivna vrijednost; fazor; fazna razlika; fazorski i 
razvijeni dijagram; aktivni i reaktivni otpor; strujni krugovi s aktivnim i reaktivnim otporima; aktivna, 
reaktivna i prividna snaga; serijska, paralelna i mješovita veza elemenata. 

 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja tematske cjeline – metodičke smjernice 

Korištenje multimedijalnih resursa poput animacija, video materijala i interaktivnih simulacija pomaže 
učenicima da vizualiziraju i bolje razumiju koncepte. Praktične laboratorijske vježbe omogućuju im primjenu 
teorijskog znanja i sticanje praktičnog iskustva. Korištenje stvarnih problema iz svakodnevnog života potiče 
razvoj kritičkog razmišljanja i vještina rješavanja problema, dok rad u malim grupama potiče razmjenu ideja 

Srednje II 

Godine učenja i podučavanja predmeta: 2 

i timske vještine.  Individualizirani pristup prepoznaje različite stilove učenja i prilagođava nastavne metode 
potrebama učenika, povećavajući njihovu motivaciju i uspjeh. 

2. Mogućnosti ostvarivanja međupredmetne povezanosti – međupredmetne korelacije 

Osnove elektrotehnike mogu se povezati s drugim nastavnim predmetima kako bi učenici bolje razumjeli i 
primjenjivali naučena znanja. Elektrotehnika koristi pravila fizike za razumijevanje električne energije i 
magnetizma. Matematika pomaže u rješavanju električnih problema pomoću proračuna i jednačina. 
Programiranje može pomoći u upravljanju i simuliranju električnih uređaja. Tehničko crtanje (ctreži, simboli) 
pomažu u predstavljanju i projektovanju električnih krugova i sistema. Ova povezanost omogućava 
sveobuhvatno razumijevanje i rješavanje složenih problema. 

3.Mogućnosti odgojnog djelovanja i razvoja kompetencija – kompetencijski pristup 

Kompetencijski pristup pri poučavanju istosmjerne i izmjenične električne struje može značajno doprinijeti 
razvoju ključnih kompetencija kod učenika. Tehnička kompetencija se razvija kroz razumijevanje osnovnih 
principa i zakona, kao što su Ohmov zakon i Kirhofovi zakoni, te primjenu teorijskog znanja kroz 
laboratorijske vježbe i praktične projekte. Analitičko razmišljanje i rješavanje problema se poboljšava 
identifikacijom i analizom problema vezanih za istosmjernu struju, te razvijanjem strategija za njihovo 
rješavanje. Digitalne kompetencije obuhvataju korištenje softverskih alata za simulaciju električnih krugova 
i primjenu digitalnih tehnologija u analizi i dizajnu električnih sistema. Kroz komunikacijske vještine, učenici 
prezentiraju rezultate istraživanja i projekata, te razmjenjuju ideje s drugim učenicima i nastavnicima. 
Samostalno učenje i preduzetništvo potiče sposobnost za samostalno istraživanje i učenje novih tehnologija, 
te primjenu znanja u praktičnim projektima. Eko-svjesnost se razvija razumijevanjem uticaja električne 
energije na životnu sredinu i primjenom principa održivosti.  

 

E 

TROFAZNI STRUJNI KRUGOVI 
Ishod učenja 

E.II.1. Objašnjava vrste trofaznih 
sistema i veze faznih namotaja te 
primjenjuje odgovarajuće postupke 
za izračunavanje snage u trofaznim 
električnim sistemima. 

Indikator 
E.II.1.1. Razlikuje osnovne konfiguracije trofaznih sistema 
(nevezani, trokut i zvijezda) i povezuje ih s karakteristikama 
napona i struje u svakom spoju. 
E.II.1.2. Tumači uticaj vrste spoja (trokut i zvijezda) na odnose 
faznih i linijskih veličina (napon i struja) u trofaznim sistemima. 
E.II.1.3. Objašnjava i primjenjuje formule za izračunavanje 
aktivne, reaktivne i prividne snage u trofaznim sistemima 
prema poznatim parametrimaizračunavanje snage u trofaznom 
sistemu. 
E.II.1.4. Upoređuje vrste trofaznih spojeva u kontekstu njihove 
primjene u industrijskim električnim instalacijama i motorima. 

KLJUČNI SADRŽAJI 
Trofazni nevezani sistem, trofazni sistem s vezom faznih namotaja u trokut-spoj, trofazni sistem s vezom 
faznih namotaja u zvijezdu-spoj, snaga trofaznog sistema. 

PREPORUKE ZA OSTVARENJE ISHODA  

1. Mogućnosti efikasnog učenja i podučavanja tematske cjeline – metodičke smjernice 

 
Efikasno učenje o trofaznim sistemima može se postići primjenom interaktivnih metoda podučavanja koje 
uključuju simulacije i vizualne prikaze. Korištenje konkretnih primjera iz industrijske prakse, demonstracija 
rada trofaznih sistema na stvarnim uređajima te upotreba modernih softverskih alata za simulaciju 
električnih krugova može pomoći učenicima u boljem razumijevanju pojmova. Preporučuje se koristiti 
metodu projektne nastave koja uključuje rad u grupama, gdje učenici istražuju i prikazuju primjenu 
trofaznih sistema u svakodnevnom životu, čime se podstiče samostalno istraživanje i razvoj praktičnih 
vještina. 
 
2.  Mogućnosti ostvarivanja međupredmetne povezanosti – međupredmetne korelacije 
Tehnička mehanika – povezanost s razumijevanjem mehaničkih sistema koji koriste trofazne motore. 
Elektrotehnika – osnovno znanje o strujama, naponskim krugovima i elektromagnetskim fenomenima, koje 
je ključno za razumijevanje rada trofaznog sistema. 
Fizika – korištenje zakona elektromagnetizma, Faradayev zakon indukcije, temelji se na principima koji se 
primjenjuju u trofaznim sistemima. 
Matematika – za izračunavanje snage u trofaznim sistemima, koriste se vektorski proračuni i fazne razlike, 
što zahtijeva poznavanje osnovnih matematičkih principa. 
Povezivanje ovih nastavnih predmeta omogućava učenicima da sagledaju primjenu teorijskih koncepata iz 
različitih područja u stvarnim situacijama, čime se potiče sveobuhvatan pristup učenju i razvijaju 
interdisciplinarna znanja. 

 
3.  Mogućnosti odgojnog djelovanja i razvoja kompetencija – kompetencijski pristup 

 
Podučavanje o trofaznim sistemima nudi priliku za razvoj kompetencija koje su ključne za profesionalni rad 
u elektrotehničkoj industriji. Učenici će razvijati tehničke vještine kao što su dijagnosticiranje problema u 
elektroenergetskim sistemima, pravilno povezivanje elemenata u trofaznim sistemima, razumijevanje 
industrijskih normi i standarda te upravljanje energijom u elektroenergetskim krugovima. Osim toga, 
učenici će učiti kako efikasno sarađivati u grupama, razvijati analitičko razmišljanje i sposobnost rješavanja 
problema. Kroz konkretne zadatke i projektni rad, učenici će osposobiti sebe za primjenu stečenih vještina 
u industriji, čime se doprinosi njihovom profesionalnom razvoju i zapošljivosti. 

U nastavnom predmetu Osnovi elektrotehnike, ključno je kombinovati različite metode i pristupe. Na početku 

je važno procijeniti predznanje učenika i njihove interese, koristeći ankete ili razgovore. Nastavni proces treba 

obuhvatiti vizuelne, praktične i teorijske materijale, poput dijagrama, laboratorijskih vježbi i priručnika. 

Postepeno povećavanje složenosti gradiva omogućava učenicima da napreduju u skladu s vlastitim tempom. 

Grupni i individualni rad mogu dodatno motivisati učenike kroz razmjenu ideja i samostalno istraživanje. Kroz 

primjere iz svakodnevnog života i upotrebu tehnologije, učenici se mogu povezati s praktičnom primjenom 

elektrotehnike, što doprinosi njihovoj zainteresovanosti i razumijevanju. Ovaj pristup omogućava prilagođeno 

i efikasno učenje. Da bi se učenik aktivno uključio u proces učenja i podučavanja nastavnog predmeta Osnovi 

elektrotehnike, potrebno je stvoriti motivirajuće i interaktivno okruženje. Primjeri iz svakodnevnog života, 

poput funkcionisanja kućnih aparata, mogu pomoći učenicima da povežu teoriju sa praksom. Postavljanje 

jasnih ciljeva, kao što je izrada jednostavnog električnog kruga, dodatno ih motiviše. Grupni rad, laboratorijske 

vježbe i upotreba tehnologije omogućavaju učenicima da istražuju i eksperimentišu, dok im davanje 

autonomije kroz izbor tema i projekata povećava osjećaj odgovornosti. Redovna pohvala i kreativni izazovi 

podstiču njihovu inovativnost i kritičko razmišljanje, dok povezivanje elektrotehnike s drugim naukama pruža 

širu perspektivu njenog značaja. Priprema podsticajnog okruženja za učenje nastavnog predmeta Osnovi 

elektrotehnike podrazumijeva organizaciju funkcionalnog prostora s potrebnim alatima i tehnologijom, poput 

multimetara, elemenata strujnog kruga i simulacionih softvera, koji omogućavaju praktičan rad. Nastavni plan 

treba da uključuje raznovrsne aktivnosti, od laboratorijskih vježbi i grupnog rada do kreativnih izazova koji 

podstiču inovativnost. Pozitivna atmosfera i podrška nastavnika, uz povezivanje gradiva sa svakodnevnim 

životom, motivišu učenike da se aktivno uključe u proces učenja i prepoznaju značaj ovog predmeta. Za 

uspješnije učenje nastavnog predmeta Osnovi elektrotehnike važno je organizovati učenike kroz formiranje 

grupa prema interesima i dodjelu specifičnih uloga unutar njih, poput vođe projekta ili istraživača. Projektna 

nastava omogućava povezivanje teorijskih znanja s praksom, dok prilagođavanje tempa učenja individualnim 

potrebama osigurava napredak svih učenika. Redovne evaluacije i međusobna saradnja podstiču razmjenu 

ideja i timski rad, dok zadaci koji uključuju praktične primjere elektrotehnike u stvarnom životu motivišu 

učenike da aktivno učestvuju i prepoznaju značaj nastavnog predmeta. Upotreba informacijsko-

komunikacijskih tehnologija (IKT) može unaprijediti učenje nastavnog predmeta Osnovi elektrotehnike kroz 

interaktivne simulacije, edukativne video tutorijale i online platforme za učenje. Virtualne laboratorije 

omogućavaju učenicima praktično eksperimentisanje bez potrebe za fizičkim komponentama, dok digitalne 

prezentacije olakšavaju razumijevanje složenih koncepata kroz vizualizacije. Interaktivne igre i edukativne 

aplikacije čine učenje zabavnim, dok online komunikacija i saradnja putem platformi kao što su Microsoft 

Teams ili Google Classroom podstiču razmjenu ideja i timski rad. Za uspješnu realizaciju učenja i podučavanja 

nastavnog predmeta Osnovi elektrotehnike potrebni su resursi poput multimetara, osciloskopa, 

laboratorijskih izvora napajanja i osnovnih električnih komponenti. Edukativni softveri za simulaciju električnih 

kola, kvalitetni priručnici i online platforme pružaju dodatnu podršku učenicima, dok praktični setovi 

omogućavaju razvoj vještina kroz projekte. Posjete lokalnim kompanijama i radionice pružaju uvid u primjenu 

elektrotehnike u praksi, dok digitalne tehnologije, poput pametnih uređaja i aplikacija, povezuju gradivo sa 

savremenim tehnologijama, povećavajući angažovanost učenika. 

Svrha vrednovanja učenika u nastavnom predmetu Osnovi elektrotehnike je procjena njihovog razumijevanja 
teorijskih principa, praktičnih vještina i sposobnosti primjene stečenog znanja. Nastavnik, kroz pažljivo 
planirano vrednovanje, usmjerava učenike ka ostvarivanju ishoda učenja definisanih na osnovu 
kompetencijskog pristupa, a istovremeno pruža povratnu informaciju koja potiče motivaciju i razvoj. Na ovaj 
način se identifikuju jaka područja ali i segmenti gdje učenici trebaju dodatnu podršku, čime se omogućava 
prilagođavanje nastavnog procesa njihovim potrebama.  

Specifičnost nastavnog predmeta Osnovi elektrotehnike je kombinacija teorijskih znanja i praktičnih vještina 
te je potrebno osigurati da vrednovanje obuhvati oba aspekta. Praktične vježbe i laboratorijski rad pružaju 
autentične prilike za procjenu učenikovog razumijevanja i sposobnosti primjene teorije u stvarnim ili 
simuliranim kontekstima. Naprimjer, prilikom izrade jednostavnih elektroinstalacija, učenik mora pokazati ne 
samo tehničku preciznost i znanje o zaštiti od strujnog udara, već i sposobnost rješavanja problema, saradnje 
i pridržavanja sigurnosnih procedura. Ove kompetencije se vrednuju kroz jasno definisane kriterije izvedbe i 
objektivne obrasce za opažanje. 

Pored individualnog rada, vrednuje se i timska saradnja učenika na projektima, pri čemu se pažnja posvećuje 
efikasnoj komunikaciji, podjeli zadataka, međusobnoj podršci i integraciji znanja različitih članova grupe. 
Učenici se potiču na dijalog i refleksiju, kako bi uvidjeli vlastitu ulogu u postizanju zajedničkih rezultata. Ovaj 
pristup razvija njihove interpersonalne vještine i priprema ih za radno okruženje. 

Važno je napomenuti da je vrednovanje u ovom nastavnom predmetu usmjereno i na razvoj ključnih 

kompetencija kao što su analitičko mišljenje, rješavanje tehničkih problema, preciznost, odgovornost i 

digitalna pismenost. Učenici se potiču da koriste tehničku dokumentaciju, stručnu literaturu i digitalne alate 

kako bi proširili svoje znanje i razvili sposobnost samostalnog učenja. Uključenost učenika u proces 

vrednovanja u nastavnom predmetu Osnovi elektrotehnike je moguće i kroz samoprocjenu, gdje analiziraju 

vlastiti napredak i identifikuju područja za poboljšanje. Grupne diskusije o rezultatima zajedničkih projekata 

podstiču razmjenu ideja i omogućavaju međusobnu evaluaciju. Učenici mogu predlagati kriterije ocjenjivanja 

ili učestvovati u oblikovanju zadataka, čime se povećava njihova motivacija. Ovakav pristup ne samo da 

doprinosi boljem razumijevanju gradiva, već ih i osnažuje da aktivno učestvuju u procesu učenja i vrednovanja. 

Elementi vrednovanja u nastavnom predmetu Osnovi elektrotehnike uključuju procjenu teorijskog znanja 

razumijevanja elektrotehničkih pojmova, zakona te njihova primjena kroz testove i kvizove, praktičnih vještina 

korištenja alata i mjernih instrumenata te preciznosti i tačnosti kroz laboratorijske vježbe i projekte, te 

sposobnosti rješavanja tehničkih problema i korištenja digitalnih alata. Važan aspekt je i angažovanost učenika 

u grupnim zadacima, samoprocjena njihovih postignuća kao i praćenje napretka tokom nastavnog procesa. 

Ovi elementi omogućavaju sveobuhvatnu  procjenu učenika i podstiču njihov razvoj u teorijskom i praktičnom 

dijelu elektrotehnike. 

Tehnike vrednovanja u nastavnom predmetu Osnovi elektrotehnike uključuju usmeno ispitivanje, pisane 

testove, praktične provjere, laboratorijske vježbe, projektne zadatke, prezentacije i demonstracije, digitalne 

simulacije i online alate na osnovu jasno definisanih kriterija ocjenjivanja, objektivnosti i dosljednosti u 

procjeni, pravovremenosti i detaljnosti povratnih informacija učenicima. Dodatno, vrednovanje treba osigurati 

primjenu teorijskih znanja u praksi, poticati analitičko i kritičko razmišljanje učenika, te mjeriti njihov napredak 

tokom procesa učenja. Korištenjem različitih tehnika vrednovanja osigurava se pravedna i sveobuhvatna 

procjena učenikovih vještina i kompetencija. 

